
কৃষ্ণ বিনে মনে যাৰ নেদেখৈ দেৱক।

দুৰ্গাই তাহাঁৰ দ্ৰৱ্য পাৱয় কিসক॥

শুনিয়া শঙ্কৰদেৱে পাইলা আনন্দক।

সাধু সাধু বুলি প্ৰশংসিলা মাধৱক॥২০৷

বোপা ৰামানন্দ আক ভাল কৰি থৈবা।

স্নান কৰি আইলে মই তাক আনি দিবা।

দেখা কেনে মাধৱ বুদ্ধি বিচক্ষণ।

কালি মাত্ৰ লৈলে আসি কৃষ্ণত শৰণ॥২১॥




—শঙ্কৰদেৱৰ পাৰিবাৰিক অশান্তি—




আজি নৈবেদ্য আনি দিলন্ত আমাক।

ঘৰতে নপাৰো স্ত্ৰীগোট বুজাইবাক॥

তিনিদিন মানক নৈবেদ্য নলাড়য়।

বাসি কৰি নৈবেদ্যক কি কাৰ্য্য সাধয়॥২২॥

বোলন্ত মাধৱদেৱ শঙ্কৰদেৱক।

এহিখানি বাপ নতু আন্তৰা কিসক॥

শুনিয়া শঙ্কৰদেৱে বুলিলন্ত বাক।

নকৰিলে বচন কৰিবো কিবা কাক॥২৩॥

হেনশুনি পুনৰপি মাধৱে বোলন্ত।

তোমৰা বুলিলে নকৰিবাক পাৰন্ত॥

বুলিলন্ত শঙ্কৰে মাধৱ নপতিয়া।

মই নোৱাৰিলোঁ তুমি পাবা যে গুছোৱা॥২৪॥

মাধৱে বোলন্ত পুনু মনৰ আহলাদে।

গুছাইবোহোঁ মই তযু চৰণ-প্ৰসাদে॥

